
Tað var tónleikur, sum var í hásæti, tá Jenis 
av Rana, landsstýrismaður í mentamálum, 
handaði mentanarheiðurslønir í Sjónleik­
arhúsinum mikukvøldið.

Tað mundi fløva hjá mongum, at 
Simme Arge Jacobsen fekk Heiðursgávu 
Landsins við hesi grundgeving:

»Simme Arge Jacobsen slóðaði fyri 
innan føroyskan popp tónleik og var 
millum tey fremstu í strembanini eftir 
at seta orð og ljóð á føroyskan popptón­
leik – á føroyskum. 

Við løgunum hjá Simma og teimum 
fekk okkara samtíðar populertónleikur 
eitt hevdbundið orða og tónalag, ið ikki 
var til frammanundan. Hesin tónleikur 
var við til at mynda tónleikaúrvalið í 
Útvarpi Føroya frá byrjan, og við eitt 
hevði ungdómurin fingið eina rødd, ið 

eisini hevur víst seg at hava staðið ímóti 
tíðarinnar tonn.

Sanniliga hevur Simme – sum vit øll 
kenna hann við fornavni – uppiborið 
hendan heiður fyri tann mentanararv, 
sum hann hevur latið okkum. Týdning­
urin av hansara luti er so stórur, at hann 
kann valla mátast.

Trubadururin Hanus G. Johansen 
hevur sungið seg inn í hjørtu okkara – 
serliga eru tað vísurnar hjá Pól F, sum 
hann hevur sett løg til, ið hava verið eyð­
kenni hansara. Men hann hevur eisini 
borið víðari skaldskapin hjá øðrum, eitt 
nú Tummasi N. Djurhuus, Bernhardi 
Brim og Hans Jacobi Glerfoss og eisini 
hjá norska skaldinum Jakob Sande

Serstøku virðislønina hevur lands­
stýrismaðurin valt at geva forlagnum 

Leirkerið í Gøtu. Landsstýrismaðurin 
vísti á, at síðani 1982 hevur Leirkerið 
staðið fyri týdningarmiklum og menn­
andi starvi innan útgávu av andaligum 
til fari: bókum, sálmum og bløðum.

Tað vóru brøðurnir Zacharias Zach­
ariassen og Flóvin Tyril, sum vóru per­
sónarnir aftan fyri Leirkerið. Zacharias 
andaðist fyri góðum tveimum árum 
síðani. Bókaútgávurnar eru nógvar í tali, 
og dentur hevur alla tíðina verið lagdur 
á góðan og vakran málsligan búna. Eitt 
gott og uppborið val hjá landsstýris­
manninum.

Tað er at frøast um, at vit nú á 20. ári 
megna at heiðra føroysku mentanina á 
føðingardegi William Heinesen. Og tað 
er eisini at frøast um, at tað ber til at 
heiðra so ymsar partar av mentanini.

Tónleikurin í mentanarligum hásæti

Klokkan 9 í gjáramorgunin legði Gadus at á 
vestursíðuni í Klaksvík, har veiðan eisini 
skal leggjast upp.

Ólavur Biskopstø hevur verið skipari 
henda túrin. 

Flakatrolarin Gadus fór avstað 11. 
november og hevur roynt í russiskum sjógvi.

Teir hava fulla last, 
730 tons. Størsti 
parturin er toskaflak.

Gadus er 
komin heim

1908: Sjónvarpið tók 
frá sjónleikinum

Afturhvarv síða 23

400 stempul 
í eitt gott ár  

Siðsøga 26-27

Ikki kann sigast annað enn, at føroyingar 
hava tikið væl ímóti kolasvørtu komedi­
uni "Kynstrið at vera eydnusamur”, ið er 
ársins fyrsti leikur á Tjóðpallinum. Spælt 
hevur verið fyri fullum húsum síðani 6. 
januar og afturmeldingarnar frá áskoð­
arum og ummælarum hava verið ser­
stakliga góðar. Allarseinasta sýning er 
longu 25. januar og longu nú er útselt til 
fleiri av seinastu sýningunum.   

“Kynstrið at vera eydnusamur” eftir 
virðislønta danska leikritahøvundan 
Rune David Grue er ein kolasvørt sjálv­
hjálpskomedia, sum leysliga byggir á bók 
hjá svartskygda heimsspekinginum 
Arthur Schopenhauer, ið livdi frá 1778-
1860. Í leikinum fáa áskoðaranir 50 lívs­

reglur til eina toluliga tilveru frá teimum 
trimum leikarunum Annfinni Heinesen, 
sum eisini leikstjórnar leikinum, Biritu 
Adelu Davidsen og Gunnvá Zachariasen. 
Stuttligu og serstøku pallmyndina hevur 
Edward Fuglø gjørt.

Týðing, tillaging og leikstjórn: Annfinnur 
Heinesen
Pallmynd: Edward Fuglø
Leikarar: Gunnvá Zachariasen, Birita 
Adela Davidsen, Annfinnur Heinesen
Ljóssniðgeving: Turpin N. Djurhuus
Búnar: Katrin Bonde
Tónleikur: Kári Bæk

Myndir: ©Høgni Heinesen

Teir tríggir leikararnir eru Gunnvá Zachariasen, Birita Adela Davidsen og Annfinn Heinesen


